
Ágrip 

Handbók Björgunarmannsins fjallar um hvaða menntun er í boði fyrir 

björgunarsveitarfólk. Hvernig uppbyggingu námsins er háttað, menntun, nám, áfangar 

og kennsluaðferðir. Handbókin er ætluð til að auðvelda björgunarsveitarfólki að velja 

sér þá námsleið sem hentar hverjum og einum og hjálpa nýjum félögum að átta sig á 

uppyggingu námsins. Menntun sérhvers björgunarmanns byggist á fórnfýsi, forystu og 

fagmennsku og þar af leiðandi skiptir miklu máli að björgunarsveitarfólk afli sér þá 

þekkingu og reynslu sem þarf, til að vera í stakk búið að takast á við erfið útköll hvenær 

sem er sólarhringsins allt árið um kring. 

Handbókinni er ætlað að hjálpa og auðvelda björgunarsveitarfólki, nýliðaþjálfurum, 

þjálfunarráðum og stjórn eininga björgunarsveita á Íslandi að nálgast gagnlegar 

upplýsingar um uppbyggingu náms, menntun og áfanga Björgunarskólans. 

1 Stutt lýsing á handbókinni 

Handbókin er ætluð fyrir björgunarsveitir og björgunarsveitarfólk og er hún hluti af 

lokaverkefni mínu til Bs,-prófs. Sveitir og einstaklingar innan þeirra geta nýtt sér hana til að 

skipuleggja sína menntun og átta sig á því hvaða nám og kennsluaðferðir eru í boði innan 

Björgunarskólans og hjá sveitunum. Stærstu björgunarsveitirnar á landinu halda úti sinni eigin 

nýliðakennslu sem er þá grunnnám Björgunarskólans. Grunnnámið sem sveitirnar halda tekur 

allt að 18 mánuði  og er virkt ferli frá byrjun sem heldur áfram að þróast með einstaklingum í 

mikilvæga reynslu sem endalaust má bæta við (Gestur Guðmundsson, 2008). Hvað er það að 

vera í björgunarsveit og hvað þarf einstaklingurinn að læra og klára til að verða 

björgunarsveitarmaður. Frá því að vera nýliði og verða fullgildur félagi innan sveitar og hluti 

af Slysavarnafélaginu Landsbjörgu. 

Til að einstaklingurinn geti orðið Björgunarmaður 3 á útkallsskrá þarf  hann fyrst að 

fara í gegnum grunnnám sem tekur um eitt og hálft ár að klára og er öllum nauðsyn að 

taka sem ætla að starfa í björgunarsveit. Þjáfunin getur tekið á bæði líkamlega og 

andlega og skiptir miklu máli að vera með grunnnámskeiðin á hreinu áður en lengra er 

haldið í náminu. 

Í handbókinni er farið yfir hvernig námið er uppbyggt og hvernig náminu er skipt niður 

á þrjár námsbrautir. Gerð eru góð skil á því hvaða nám er á hverri braut og hverskonar 

nám skal leggja áherslu á hverju sinni eftir því hvort einstaklingurinn sé nýliði eða 

fullgildur félagi og hvaða námsbraut tekur við af þeirri fyrstu.  

2 Hvers vegna valdi ég að skrifa um menntun Björgunarmannsins 

Þegar hugur minn leiddi að lokaverkefni kom strax upp að þetta yrði að tengjast mínu 

áhugasviði og eitthvað sem kæmi að gagni fyrir mig og aðra. Rykfallin ritgerð uppi í 

hillu eftir 10 ár var ekki eitthvað sem mig langaði að koma til skila. Handbók varð fyrir 

valinu og þá var að finna rétta efnið sem kæmi sér vel. Sjálf hef ég verið í 

Björgunarsveit frá árinu 2004 og hóf svo störf hjá Slysavarnafélaginu Landsbjörg innan 

Björgunarskólans árið 2010.  

Þegar ég komst að því að ekkert aðgengilegt efni á prenti væri til um hvernig námefnið 

er byggt upp, hvaða áfangar og kennsla eru í boði hjá skólanum vissi ég að það var rétta 

efnið til að skrifa handbók um. 

Haustið 2004 þegar ég byrjaði í björgunarsveit gerði ég mér ekki grein fyrir því hvað 

starfið tekur líkamlega á og ekki síður andlega. Þar sem ég æfði sund sem keppnisíþrótt 

í 10 ár hélt ég að ég gerði mér fulla grein fyrir því hvað líkamleg og andleg þjálfun 

snérist um. Annað kom í ljós. Þjálfunarferlið í björgunarsveit sem tekur allt að 2-4 ár er 

erfitt og reynir virkilega á líkamlega og andlega. Kom mér á óvart í hversu góðu formi 

einstaklingurinn þarf að vera til að komast í gegnum þessa þjálfun. 

Þar sem ekkert efni hefur komið út um uppbyggingu námsins, hvaða menntun sé í boði, 

hvaða áfangar og námsleiðir eru kenndar er handbókin mikilvæg fyrir 

björgunarsveitarfólk til að átta sig á því hvað skólinn hefur upp á að bjóða.  

Björgunarskóli Slysavarnafélagsins Landsbjargar hefur starfað óslitið frá árinu 1977 

þegar Björgunarskóli Landssambands hjálparsveita skáta var stofnaður. Sameiginlegur 

Björgunarskóli Landsbjargar og Slysavarnafélags Íslands var formlega stofnaður 16. 

nóvember 1994 og rann svo inn í Slysavarnafélagið Landsbjörg við stofnun þess. 

Heldur hann uppi öflugu fræðslustarfi fyrir félaga og menntar leiðbeinendur í hinum 

ýmsu greinum björgunarstarfa. (Einar S. Arnalds, 2001). Skólinn heldur um 250 

námskeið á ári fyrir félagsmenn um land allt með um 2500 nemendum sem sækja 

námið.  Stærstu sveitirnar sem eru flestar á höfuðborgarsvæðinu halda úti sínu eigin 

grunnnámi. Þá er sveitin sjálf með leiðbeinendur innan sinnar sveitar og leiðbeinendur 

með leiðbeinendaréttindi frá Björgunarskólanum. Eins og kom fram hér fyrr þá kennir 

skólinn um 250 námskeið á ári en flest þessara námskeiða eru framhaldsnámskeið og 

fagnámskeið hér á höfuðborgarsvæðinu.  

Á landsbyggðinni kennir skólinn aðallega grunnnámskeið og svo framhaldsnámskeið 

eftir beiðnum sveita en sveitir af landsbyggðinni hafa margar á undanförnum 3 árum 

tekið átak í menntun sinna manna. Til að hefja starf í björgunarsveit þarf einstaklingur 

að vera á 17. ári en flestar björgunarsveitir á höfuðborgarsvæðinu taka við nýliðum 17 

ára og sumar 18 ára.  

Á landsbyggðinni byrja einstaklingar oft um 15-16 ára en lítil þorp út á landi þurfa allan 

þann mannskap sem sækist í starfið miðað við á höfuðborgarsvæðinu þar sem 70-100 

manns á hverju hausti sækjast eftir því að komast í nýliðastarf sveitanna.  

Allar 94 björgunarsveitirnar sem eru starfræktar víða um landið geta leitað til 

Björgunarskólans hvenær sem er og óskað eftir námskeiðum hvenær sem er á árinu. 

Björgunarskólinn er í fararbroddi í þróun fræðslustarfs björgunarsveita hér á landi og 

eins í ákveðnum námsgreinum innan skólans eins og t.d. leitartækni og aðgerðastjórnun 

í leit og björgun og fleiri greinum. (Arna Björg Arnarsdóttir, 2012). 

Björgunarskólinn hefur gefið út mikið af kennsluefni í gegnum árin eins og t.d. í 

fjallamennsku, leitartækni, ferðamennsku og rötun, snjóflóðum, fyrstu hjálp, köfun og 

mun fleiri fögum. Fyrsta bókin frá félaginu kom út árið 1929, Árbók Slysavarnafjelags 

Íslands 1928. Síðan þá hefur komið út árbók frá félaginu á hverju ári um starfsemi 

félagsins.  Handbókin um menntun Björgunarmannsins ætti að vera góð yfirsýn yfir 

námið, uppbyggingu þess, námsleiðir og kennslu. 

3  Markmið handbókarinnar 

Markmiðið er að búa til gott upplýsingarit fyrir björgunarsveitarfólk með uppbyggingu 

Björgunarskólans og hvernig námið fer fram. Ekkert aðgengilegt rit er til með 

upplýsingum fyrir björgunarsveitarfólk, nýliðaþjálfara hjá sveitum, stjórn 

björgunarsveitanna, hinn almenna félaga sveita eða félagið sjálft. Markmiðið er því að 

koma þessum upplýsingum í góða handbók sem gerir uppbyggingu námsins góð skil. 

Mikilvægt er að handbókin sé aðgengileg, auðlesin og auðskilin fyrir bæði nýliða sem 

eru að hefja feril sinn í björgunarsveit og ekki síst fyrir fullgilda félaga sem vilja mennta 

sig meir og til að átta sig betur á náminu í heild sinni. 

Handbókin er ekki síður fyrir fullgilda félaga sem vilja auka þekkingu sína á frekara 

námi, svokölluðu fagnámi, fagnámskeiðum eða ígildum þeirra. Fagnámskeiðin eru í 

flestum tilfellum ítarlegustu námskeiðin í hverju fagi fyrir sig hjá Björgunarskólanum.  

4  Uppsetning og notkunarmöguleikar handbókarinnar 

Handbókin mun koma sér vel fyrir björgunarsveitir og björgunarsveitarfólk á Íslandi og 

einnig félagið sjálft. Þar sem ekki hefur verið til neitt útgefið efni um uppsetningu á 

náminu, námsefni, námsbrautir eða kennsluaðferðir sem Björgunarskólinn býður upp á. 

Ég byrja að segja frá því hvernig náminu er skipt upp í þrennt. Fyrst koma 

grunnnámskeið, svo framhaldsnámskeið og að lokum fagnámskeið eða ígildi þeirra. 

Grunnnámi skólans er ætlað að tryggja lágmarks þekkingu á breiðu sviði og gera 

björgunarsveitarfólk sjálfbjarga við hinar ýmsu aðstæður. Björgunarmaður 1 stendur 

undir þessu grunnnámi og samanstendur af  9 stökum námskeiðum sem haldin eru í 

staðnámi, fjarnámi eða eftir beiðni sveita eingöngu í staðnámi. Björgunarskólinn telur 

Björgunarmann 1 vera undirstöðu menntunar í grunnnáminu enda eru flestar 

björgunarsveitir á landinu sem stefna að því að allir félagsmenn þeirra klári 

Björgunarmann 1. Margar sveitir hafa tekið upp þá kröfu að allir sem eru á útkallslista 

hjá sveitunum séu búnir með Björgunarmann 1. Skólinn trúir því að við þessa þróun eigi 

fagmennska félagsmanna eftir að aukast og öryggi félaga í aðgerðum og á æfingum 

verði meiri. Björgunarskólinn er sveitum innan handar við undirbúning og framkvæmd 

innleiðingar á Björgunarmanni 1 og leggur sig fram við að uppfylla óskir 

björgunarsveita um menntun og námskeiðishald. 

Björgunarmaður 1 er samtals 95 klukkustundir og samanstendur af 9 stökum 

námskeiðum. Þau námskeið eru; Björgunarmaður í aðgerðum, Öryggi við sjó og vötn, 

Fjarskipti, Ferðamennska, Rötun, Snjóflóð 1, Leitartækni, Fyrsta hjálp 1 og 

Fjallamennska 1. 

Framhaldsnámskeið á vegum Björgunarskólans taka við af grunnnámskeiðunum og 

framboðið á þeim er mikið. Ætlast er til að björgunarsveitarfólk velji að mestu sína leið 

sjálft á þessu stigi námsins. Björgunarmaður 2 stendur undir framhaldsnámskeiðunum 

og þarf að klára 80 klukkustundir af stökum námskeiðum. Nemendum er sjálfvald sett 

hvernig þeir setja saman sína þjálfun til að klára Björgunarmann 2, með einni 

undantekningu um skyldunámskeið sem er Fyrsta hjálp 2.  

Flestir á þessu stigi hafa fundið sér áhugasvið innan sveitanna og sækja sér menntun 

sem því tengist. Þannig eru mörg námskeið innan Björgunarmanns 2 nauðsynlegur 

undirbúningur fyrir fagnámskeið skólans.  

Á námsbrautinni Björgunarmaður 2 þarf að klára 80 klukkustundir af stökum 

námskeiðum eins og kom fram hér að ofan. En um 40 námskeið/ áfangar eru í boði á 

þessari námsbraut. Nokkur af þessum námskeiðum eru; Aðgerðastjórn, Fjallabjörgun 1, 

Fluglínutæki, GPS, Hópstjórnun, Klettaklifur, Rústabjörgun, Slöngubátur 1, 

Vélsleðamaður 1 o.s.frv. 

Björgunarmaður 3 er efsta stig menntunar hjá Björgunarskólanum og felst í hinum 

svokölluðu fagnámskeiðum eða ígildum þeirra. Fagnámskeiðin eru í flestum tilfellum 

ítarlegustu námskeiðin í hverju fagi fyrir sig hjá skólanum og í hverju tilfelli fyrir sig er 

krafist ákveðins lágmarks framhaldsnámskeiða fyrir þátttöku. Gerðar eru kröfur um 

aldur á þessi námskeið en það er mismunandi eftir fagnámskeiðum hvort lágmarkið er 

18 eða 20 ára. Lágmarksreynsla inn á þessu námskeið siptir líka miklu máli. 

Með því að ljúka fagnámskeiði nær nemandi gráðunni Björgunarmaður 3 í viðkomandi 

fagi. Ekki er hægt að fara á fagnámskeið án þess að hafa lokið Björgunarmanni 1. Fag-

námskeiðin eru mismunandi að lengd allt frá 16 klukkutímum upp í 72 klukkustundir. 

Um 20 fagnámskeið ásamt leiðbeinendanámskeiðum eru í boði á þessari námsbraut, 

nokkur af þeim eru; Fagnámskeið í ferðamennsku og rötun, Fagnámskeið í 

fjallabjörgun, Fagnámskeið í fjallamennsku, Vettvangshjálp í óbyggðum, Leitarköfun, 

Stjórnendur björgunarskipa, Fagnámskeið í snjóflóðum o.s.frv. Þó svo að fagnámskeiði 

sé lokið í viðkomandi fagi er að sjálfsögðu hægt að bæta við sig fleiri framhalds-

námskeiðum í Björgunarmanni 2 og taka fleiri fagnámskeið í Björgunarmanni 3. 

Til þess að handbókin væri aðgengileg fyrir einstaklinga innan björgunarsveita og 

einstaklinga í félaginu ákvað ég að hafa hana ekki of stóra eða mikla yfirferðar, það á að 

vera auðvelt að gefi sér tíma að renna í gegnum hana á auðveldan hátt. Handbókin á að 

vera grípandi með myndum og auðlesnum texta.  

Það er tilvalið að dreyfa henni þegar nýliðakynning á sér stað á haustin hjá 

björgunarsveitunum, þá sem kynning á náminu. Einnig geta einstaklingar tekið 

handbókina með sér heim og þegar hópar koma til Slysavarnafélagsins Landsbjargar í 

kynningu. Fyrir þjálfunarráð innan sveita sem skipuleggur þjálfun félaga og stjórnir 

innan björgunarsveita. 

5  Kenningar og rannsóknir sem tengjast Björgunarsveitarnámi 

Áhugi samfélagsins og einstaklinga á Íslensu björgunarsveitunum hefur vaxið ört 

undanfarin ár. Líklega vegna breyttra þjóðfélags aðstæðna eftir hrunið, fólk er 

meðvitaðra um ástandið og vill láta gott af sér leiða. Sjálfboðastarf getur gefið einum 

eitt og öðrum annað og geta allir tekið þátt í sjálfboðastarfi. Sjálfboðastarf er ekki 

launað starf en er viðbót við vinnu og gefur fólki tækifæri á að taka þátt og sinna sínum 

áhugamálum og hæfileikum og er það val hvers og eins hvað hann tekur mikið þátt í 

starfinu (Guðrún Snorradóttir og Helga Margrét Guðmundsdóttir, 2012). 

Aukinn útivistar áhugi þjóðarinnar og áhugi á almennri hreyfingu eins og gönguferðum 

og þá á fjöll hefur líklega hjálpað til við umfjöllunina sem björgunarsveitirnar fá. 

Útköllum yfir sumartímann hefur fjölgað töluvert þar sem áhugi almennings á 

gönguferðum í fjalllendi hefur aukist.  Rými til að njóta náttúrunnar og allt það sem hún 

hefur upp á að bjóða,  í leiðinni samfélagsleg þörfin fyrir öflugar björgunarsveitir dregur 

að sér einstaklinga sem vilja hjálpa til. Viljinn að láta gott af sér leiða og láta sér annað 

fólk varða, nærir fólk og eflir. Slíkur félagsskapur hjálpar okkur að bæta samfélagið sem 

skilar sér í betri líðan til okkar allra (Guðrún Snorradóttir og Helga Margrét 

Guðmundsdóttir, 2012). Spennan og fórnfýsin hjá einstaklingum í starfi með 

björgunarsveit snýst um að hjálpa fólki í neyð við hinar ýmsu aðstæður hvenær sem er 

sólarhringsins allt árið um kring. Áhrifin á nærsamfélagið og að leggja sitt af mörkum 

til að lífga upp á tilveruna og gera samfélagið betra í leiðinni. 

Vörumerkjamæling Capacent Gallup sem gerð er á hverju ári er viðamikil mæling á um 

140 vörumerkjum meðal almennings. Almenningur er spurður um þekkingu á 

vörumerkinu og viðhorfs til viðkomandi merkja. Mælingin gefur góða innsýn hvar 

vörumerkin standa innan viðkomandi markaðar og hvar markaðurinn stendur í 

samanburði við önnur mæld vörumerki ( Capacent Gallup, 2012).   

Slysavarnafélagið Landsbjörg hefur mjög sterka og öfluga ímynd út á við og árið 2012 

kom félagið best út úr mælingum allra vörumerkja sem tóku þátt í könuninni, eða 99,5% 

vissu fyrir hvað merkið stóð. Hvað merkið er þekkt hefur væntanlega líka einhver áhrif 

á einstaklinga sem sækja eftir því að gerast sjálfboðaliðar í björgunarsveit á Íslandi. 

Við leit mína þá fann ég ekki rannskóknir sem tengjast Björgunarsveitarnámi en 

Björgunarskólinn sérhæfir sig í menntun í leit og björgun fyrir björgunarsveitarfólk sem 

vinna alla þá góðu vinnu í sjálfboðavinnu. Björgunarskóli Slysavarnafélagsins 

Landsbjargar er í ýmiskonar samstarfsverkefnum með öðrum löndum bæði hvað varðar 

ákveðin fög og verkefni hjá skólanum. Meðal þessara landa eru Norðurlöndin, England 

og Wales. Af öllum þessum stöðum er ekki til skóli sem heldur úti jafn öflugu og miklu 

námi eins og Björgunarskólinn hér á landi gerir. Við mínar athuganir þá fann ég ekki 



12 

annan skóla eins og Björgunarskólann sem er með svo víðtæka menntun og kennslu 

eingöngu fyrir björgunarsveitarmenn.  

Björgunarskólinn notast við nokkrar námsleiðir auk ýmisa kennsluaðferða. Staðnám hjá 

skólanum er alltaf til staðar og óski sveitir sérstaklega eftir því er að sjálfsögðu 

mögulegt að fá námskeið send í heimabyggð með hefðbundnum hætti alfarið í staðnámi. 

Samskipti kennara og nemenda eru nánari þegar um staðnám er um að ræða og 

samskiptin á milli einstaklings og kennara eru skilvirkari (Reid, 2009).  

Skólinn reynir að átta sig á þörfinni fyrir námskeiðshald um landið allt en sveitirnar 

sjálfar eru í bestu aðstöðunni til að hafa yfirsýn yfir sínar þarfir. 

Fjarnámshluti Björgunarskólans er haldinn á lansdsvísu óháð búsetu þannig að allir geta 

tekið þátt og eru þá með öðru björgunarsveitarfólki af landinu í fjarnáminu sem fer fram 

í gegnum netið. Átta manns þurfa að vera skráðir í fjarnámshlutann svo námið fari af 

stað en í fimm fögum af níu í Björgunarmanni 1 þarf að mæta á verklega helgi. Þegar 

skráning liggur fyrir fá nemendur að vita hvar verklegi þátturinn verður þessa einu 

helgi. Allur Björgunarmaður 1 er kenndur í fjarnámi. Það getur verið kostur í fjarnámi 

að kennarinn hafi lengri tíma til að svara spurningum nemenda að hann geti hugsað sig 

vel um áður en hann sendir svar til nemenda sinna. Margir nemendur taka heldur ekki 

eins mikið þátt í staðnámi þar sem þeir geta verið feimnir að þurfa að tala fyrir framan 

bekkjarfélaga eða tjá sig upphátt en koma hlutunum þá betur frá sér í skriflegu formi í 

gegnum fjarnám (Reid, 2009). Þar sem hópur kemur saman í fjarnámi með ólíkan 

bakgrunn er líklegra að umræðurnar verði fjölbreyttari inn á vefnum ástæðan fyrir því er 

að einstaklingarnir þekkjast ekki og eru með ólíkan bakgrunn og á mismunandi 

aldursskeyði og með ólíkar skoðanir á hlutunum (Reid, 2009) . 

Starfsmenn björgunarskólans og leiðbeinendur hjá skólanum hafa nýtt sér fjarnámið til að 

aðvelda sér aðgang að upplýsingum og þekkingu fyrir sjálfa sig og nemendur innan skólans. 

Möguleikar netsins í kennslu veitir líka möguleika sem netið býður uppá til samskipta og 

tengslamyndunar á milli nemenda og kennara. Netið bíður líka upp á ódýra og auðvelda 

möguleika til að birta sitt eigið efni og nemenda sinna (Sólveig Jakobsdóttir og Þuríður 

Jóhannsdóttir, 2001) og þar að auki er netið alþjóðleg miðill þannig að nemandi getur tekið 

þátt í einhverju af náminu þó svo að einstaklingurinn búi erlendis.  

Aðrar námsleiðir sem skólinn notast við eru endurmenntun, sjálfsmat og stöðupróf. 

Endurmenntun hjá skólanum er fyrir þá sem þurfa ekki á fullri grunnmenntun að halda 

en vantar að fríska upp á þekkinguna. Sveit eða sveitir geta óskað eftir að fá 

endurmenntun til sín eins og hvert annað námskeið sem er í staðnámi. Hvort sem er í 

einu fagi eða endurmenntunarhelgi, þar sem nokkur fög eru þá tekin í einu yfir eina 

helgi, svona helgi getur komið sér vel fyrir minni sveitir út á landi sem ekki hafa eigin 

leiðbeinendur. Leiðbeinendur á vegum Björgunarskólans þurfa að taka endurmenntun á 

að lágmarki þriggja ára fresti í viðkomandi fagi, ásamt því að kenna eitt námskeið á því 

tímabili til að halda sínum réttindum. Gerð er sú krafa til yfirleiðbeinenda að þeir séu 

vakandi fyrir nýjungum og breyttum áherslum á sínu sviði og að þeir skuli miðla þeirri 

þekkingu frá sér til leiðbeinenda á sínu sviði. (Arna Björg Arnarsdóttir, 2012). 

Sjálfsmat hjá skólanum er hægt að taka í sex grunnfögum í Björgunarmanni 1 og er ætlað 

nemendum svo þeir sjái hvar þeir standa í hverju fagi fyrir sig í þessum 6 fögum. Það er 

grundvöllur allra björgunarsveitarmanna að geta gert góð skil á grunnfögum námsins sama 

hversu lengi þeir hafa starfað innan sveitar hjá félaginu. Sjálfsmatið gildir ekkert en er ætlað 

að hjálpa einstaklingnum að ákveða hvaða leið henti honum best miðað við þá þekkingu sem 

hann hefur. Út frá niðurstöðum ætti hann að meta hvaða leið hennti best, grunnnám, fjarnám 

eða stöðupróf (Arna Björg Arnarsdóttir, 2012). 

Stöðupróf er fyrir þá sem hafa góða þekkingu á tilteknu fagi í Björgunarmanni 1 og hafa því 

val, að taka stöðupróf ef einkunn í sjálfmatinu var sjö eða hærri. Þekking þeirra er þá metin að 

verðleikum í viðtali við leiðbeinanda skólans. Prófið er munnlegt og verklegt og er ætlast til 

að nemendur þekki grunnefni áfangans vel. Leiðabeinandinn metur svo út frá munnlegum 

svörum og verkþætti hvort nemandinn hefur staðist stöðuprófið eður ei. Tilvalið er fyrir 

björgunarsveitarmenn sem hafa góða þekkingu á tilteknu fagi að nýta sér formlegt stöðupróf í 

staðinn fyrir fjarnám eða staðnám (Arna Björg Arnarsdóttir, 2012). 

Björgunarskólinn reynir að stuðla að því að leiðbeinendur hans noti fjölbreyttar  

kennsluaðferðir við kennslu á vegum skólans og séu búnir að kynna sér þær aðferðir 

sem skólinn ætlast til að leiðbeinendur noti. Innan skólans eru 14 svið sem eru, 

aðgerðamál, bílamál, ferðamennska og rötun, fjallabjörgun, fjallamennska, fjarskipti, 

fyrsta hjálp, köfun, leitartækni, rústabjörgun, slysavarnir, snjóflóð, sjósvið og vélsleðar.  

Starfa 14 yfirleiðbeinendur undir þessum sviðum sem fagstjórar yfir þeirri fagrein sem 

þeir sjá um og eiga að fylgjast með nýjungum og vera ráðgefandi hvað sé kennt í faginu. 

Við val á kennsluaðferðum er horft til þeirra markmiða sem stefnt er að hverju sinn í 

hverju fagi og eðli viðfangsefnisins (Arna Björg Arnarsdóttir, 2012).   Að mörgu er að 

huga áður en kennslan hefst eins og  hvernig er best að hefja kennsluna og hvernig 

vænlegast er að vekja áhuga nemandans á efninu. Hvernig fer leiðbeinandinn að því að 

vita hvað nemandinn kann fyrir og hvernig á að skipuleggja kennsluna fyrir ólíka 

nemendur þannig að allir læri af henni. Hvaða námsefni á að nota  og hvaða  

kennsluaðferðum á að beita (Ingvar Sigurgeirsson, 2007). Björgunarskólinn notast við 

sex kennsluaðferðir sem eru; 

Útlistunarkennsla sem er algengasta kennsluaðferðin, en þá er leiðbeinandinn í hlutverki 

fræðarans og miðlar þekkingu, fræðir, útskýrir, útlistar og ræðir við nemendur um 

viðfangsefnið. Dæmi um útlistunarkennslu eru: fyrirlestrar, gestafyrirlesarar, 

sýnikennsla, heimsóknir, skoðunarferðir, fræðslumyndir, hlustunarefni og sýningar 

(Ingvar Sigurgeirsson, 2008). 

Þulunám og þjálfunaræfingar í þessum flokki eru kennsluaðferðir sem miða fyrst og 

fremst að því að kanna þekkingu nemenda og festa hana í minni. Dæmi um þulu og 

þjálfunaræfingar eru: endurtekningaræfingar, skriflegar æfingar, vinnubókarkennsla, 

töflukennsla, tvenndarvinna, lesið – spurt og spjallað, kennslubókarkennsla, námsleikir 

og námsspil til upprifjunar (Ingvar Sigurgeirsson, 2008). 

Verklegar æfingar eru mikið notaðar í öllum greinum Björgunarskólans. 

Kennsluaðferðin byggir á því að nemendur þurfi að leysa verkleg verkefni í því fagi 

sem nemendur eru að læra. Dæmi um verklegar æfingar eru: klettaklifur, ísklifur, 

sprungubjörgun, fyrsta hjálp, leitartækni o.fl. (Ingvar Sigurgeirsson, 2008). 

Umræðu- og spurnaraðferðir, leiðbeinandinn beitir spurningum í þeim tilgangi að skapa 

umræður sem hafa það markmið að efla skilning og ólíkar hugmyndir (Ingvar 

Sigurgeirsson, 2008). Dæmi um það eru: samræðuaðferðir (stýrð umræða), þankahríð 

(hugstormun), umræðuhópar og málfundir. 

Innlifun og tjáning er aðferð sem leitast við að láta nemendur sjá hluti eða atburði fyrir 

sér í huganum og lifa sig inn í mismunandi aðstæður (Ingvar Sigurgeirsson, 2008) . 

Dæmi um slíka kennsluaðferð eru þríhyrningaæfingar í fyrstu hjálp. 

Hópvinna, þá er nemendum skipt í hópa og þeir eiga að fjalla um valið viðfangsefni eða 

fyrir fram ákveðið viðfangsefni. Nemendur kynna sér efnið og skila afrakstrinum frá sér 

(Ingvar Sigurgeirsson, 2008).  

Þessar kennsluaðferðir hjálpa bæði leiðbeinendum og nemendum í náminu en 

Björgunarskólinn reynir eftir bestu getu að koma betur til móts við þarfir 

nútímasamfélags sem gerir auknar kröfur með frekari mælikvörðum og skýrari 

markmiðum sem miðar að betri árangri sem skilar björgunarsveitunum og samfélaginu 

etri einstaklingum í eins síbreytilegu umhverfi og við lifum í (Erna I. Pálsdóttir, 2011). 

6  Uppbygging stjórnkerfa á Íslandi og í Noregi í leit og björgun. 

6.1 Stjórnkerfi í leit og björgun í Noregi 

Norskir viðbragðsaðilar í Noregi ásamt björgunarsveitunum þar í landi gegna mikilvægu 

hlutverki í norsku samfélagi í dag. Hlutverk þeirra og áskoranir  skipta máli en allar 

björgunarsveitir sem eru starfræktar í Noregi eru vel skipulagðar á þremur stigum: 

1. Heimamenn (sveitarfélag) – heimastjórn með sveitarstjórnum 

2. Hérað (sýsla) – hérðasstjórn með kjördæmisráði 

3. Miðlæg svæðisstjórn (allt landið) – landsstjórn með landsráði (Wahl, 2012). 

Sveitafélagið er ábyrgt fyrir allri starfsemi Rauða Krossins á hverju svæði fyrir sig og er 

stjórnað af  stjórn sveitarfélagsins. Björgunarsveitirnar á hverju svæði fyrir sig eru hluti 

af sveitarfélaginu og teljast til þess (Røde Kors Hjelpekorps, 2012). Røde Kors 

Hjelpekorp er þekktur fyrir að hafa bæði mikla breidd og gæði í  starfsemi sinni. Sum 

verkefni eru vel þekkt af flestum heimamönnum í Noregi eins og vakt Røde Kors 

Hjelpekorp á skíðasvæðum um landið allt um páska. Hæfileiki björgunarsveitarmanna í 

leit og björgun innan Røde Kors Hjelpekorp  nýtist vel í hin ýmsu verkefni af 

neyðartilvikum (Røde Kors Hjelpekorps, 2012). 

 Norskir leitar- og björunaraðilar eru í góðu samtarfi og er haldið utan um af 

ríkisstofnunum, félagasamtökum og einkafyrirtæjum sem hafa viðeigandi úrræði fyrir 

björgunaraðila/ björgunarsveitir. Leit og björgun viðbragðsaðila eru á nokkrum sviðum 

og eru samþættir og saman standa af sjó, lofti og landi. Uppbygging stjórnkerfis í leit og 

björgun í Noregi er ekki svo flókið þó það sé stórt og viðamikið en Joint Rescue 

Coordination Centres (JRCC) hafa umsjón með öllum aðgerðum í allri leit og björgun í 

Noregi. Aðgerðunum er stjórnað sameiginlega annað hvort frá JRCC sem er staðsett 

í Bodø og hin í Sola nálægt Stavanger eða þeim 28 aðgerðastjórnstöðvum sem eru undir 

JRCC. Við 65° norður er línan sem markar á milli JRCC í norður Noregi og JRCC í 

suður Noregi. Tilkynning um slys fara til JRRC eða til næstu lögreglustöðvar og 

tilkynning um týnda einstaklinga fer til lögreglu (Asphaug, 2012). SAR bjargir til leit og 

björgunar og opinberir aðilar geta komið að aðgerð hverju sinni eins og björgunarþyrlur, 

lögreglan, herinn, strandgæslan, slökkviliðið, sjúkraflug, almannavarnir og heima-

varnalið. Einnig eru það félagasamtök sem leggja plóg á hönd, fyrirtæki í einkaeigu, 

borgaralegar þyrlur og önnur loftför, borgaralegir bátar og bjargir til leitar og björgunar 

í úthafsiðnaði. SAR resources eða úrræði eru Frivillige Organisasjoners 

Redningsfaglige Forum sem sjá um almenna leit, björgun og öryggi. Þessi samtök halda 

utan um öll sjálfboðasamtök í landinu (Asphaug, 2012).  

Áætlun um leit og björgun í Noregi, norsku SAR björgunarsamtökin eru byggð upp á 

ákveðnum reglum en þær eru; 

 Ábyrgð 

stofnunin starfar innan sins ábyrgðarsviðs. 

 Samstarf 

Í leit og björgunarverkefnum reyna menn að vinna eins mikið saman og hægt er. 

 Samhæfing 

Fer í gegnum JRCC (Joint Rescue Coordination Centres) og RSC (Rescue Sub Centres). 

Innanleitir fara vanalega í gegnum RSC undir nákvæmu eftirliti JRCC. 

 Sameining/ aðlögun 

Leit og björgun er fullkomlega samþætt og samanstendur af SAR á sjó, í lofti og á landi 

(Asphaug, 2012). 

6.2 Stjórnkerfi í leit og björgun á Íslandi 

Íslenska kerfinu má skipta upp í þrjú stjórnkerfi en þau eru almannavarnir, leit og 

björgun á landi og leit og björgun á hafi. Öll þrjú kerfin tilheyra undir 

innanríkisráðaneyta en mismunandi hver heldur utan um samhæfinguna eftir því hver 

ber ábyrgð á aðgerðinni hverju sinni. Mikil og góð áhersla er lögð á samhæfingu og 

tæknilega úrlausn þeirra sem vinna saman en það geta verið lögregla, slökkvilið, Rauði 

Ráðuneyti → 

 

Samhæfing → 

Stjórnun → 

Ministry of Justice 
and Police 

JRCC 

suður Noregi 

Stavanger 

21 aðgerða 

stjórnstöðvar 

JRCC 

norður Noregi 

Bodø 

7 aðgerða 

stjórnstöðvar 

Krossinn, björgunarsveitir og heilbrigðisþjónusta sem dæmi (Dagbjartur Kr. 

Brynjarsson, 2013).  Þeir sem bera ábyrgð á leit og björgun eru lögregla en þar undir eru 

lögreglulögin, lög um almannavarnir  og reglugerð um leit og björgun á landi. Isavia 

heldur utan um lög loftferða og svo er það Landhelgisgæslan sem halda utan um lög 

LHG, lög um tilkynningaskyldu, lög um vaktstöð siglinga og reglugerð um leit og 

björgun á sjó (Dagbjartur Kr. Brynjarsson, 2013).   

 

 

 

 

Almannavarnir 

Leit og björgun á landi 

Ráðuneyti → 

 

Samhæfing → 

Stjórnun → 

Ráðuneyti → 

 

Samhæfing → 

Stjórnun → 

Innanríkisráðuneytið 

SST 

 Aðgerðastjórn 

21 stjórn 

Vettvangsstjórn 

Innanríkisráðuneytið 

Lögreglustjóri 

16 umdæmi 

Landsstjórn 
björgunarsveita 

Svæðisstjórnir 

16 svæði 

7 Menntun viðbragðsaðila í Noregi miðað við á Íslandi 

Menntun Íslenskra björgunarsveitamanna fer öll í gegnum Björgunarskólann og að hluta 

til í gegnum sveitirnar, þá þær sveitir sem sjálfar halda úti grunnnáminu í 

Björgunarmanni 1. Leiðbeinendur sem hafa leiðbeinendaréttindi til að kenna fyrir sína 

sveit eða skólann eru með réttindin frá Björgunarskólanum. Ef leiðbeinandinn er ekki 

skráður leiðbeinandi hjá skólanum þá fá nemendur ekki tiltekið námskeið skráð á sig og 

námskeiðið er ekki skráð inn í grunn skólans. Leiðbeinendaréttindin í öllum fögum hjá 

Björgunarskólanum gilda í þrjú ár. Til að endurnýja réttindin þarf að kenna eitt 

námskeið og mæta á eitt endurmenntunarnámskeið í viðkomandi fagi á þremur árum 

(Arna Björg Arnarsdóttir, 2012).  

Eins og fram hefur komið þá sér Björgunarskólinn um kennslu áfanga innan 

Björgunarmans 2 og 3 sem eru framhaldsnámskeið og svokölluð fagnámskeið. Eftir 

fagnámskeiðin er hægt að taka leiðbeinendaréttindi hjá skólanum í flestum fögum, en 

sum fagnámskeið gilda til leiðbeinendaréttinda. Flestir félagsmenn finna sér svo 

ákveðinn flokk innan sinnar björgunarsveitar sem þeir vilja starfa með og sérhæfa sig 

svo með framhaldsnámskeiðum og fagnámskeiðum á því sviði. Dæmi um nokkra flokka 

eru leitarflokkur, sjúkraflokkur, bílaflokkur o.s. frv.  

Þegar sveitirnar eru boðaðar í útkall er öllum fullgildum félögum innan sveita heimilt að 

fara í útkall ekki nema að boðað sé eftir sérhæfðum hópum í ákveðin verkefni. 

Innanríkisráðuneytið 

Stjórnstöð 
landhelgisgæslunnar 

Landsstjórnun 
björgunarsveita 

Svæðisstjórnir 

16 svæði 

Vettvangsstjóri á sjó 

Leit og björgun á hafi 

← Ráðuneyti 

 ← Samhæfing 

← Stjórnun 

Útköllunum er skipt í F3-grænt útkall, F2-gult útkall og F1-raut útkall með mis miklum 

forgangi. F1 stendur fyrir mesti hraði, F2 stendur fyrir mikill hraði og F3 stendur fyrir 

lítill hraði (Haukur Guðmundsson og Ragna Árnadóttir, 2009). Umfang og alvarleiki 

atburða getur verið mismunandi á hverju stigi fyrir sig því er notuð litaskiptingin grænn, 

gulur og rauður sem segja til um umfang útkallsins en viðbragðsaðilar eru daglega að 

vinna. Með litagreiningunni er gert grein fyrir mismiklum viðbúnaði þar sem alvarleiki 

og umfang er breytilegt (Haukur Guðmundsson og Ragna Árnadóttir, 2009). 

Í Noregi eru stór samtök sem heita Frivillige Organisasjoners Redningsfaglige Forum 

sem sjá um almenna leit, björgun og öryggi. Þessi samtök halda utan um öll 

sjálfboðasamtök í landinu, eru regnhlífarsamtök fyrir sjálfboðaliða björgunarþjónustu í 

Noregi. Þessi samtök halda utan um margvísleg mál tengd leit og björgun, hvort sem 

það er á sjó, á landi eða í lofti. Samtökin eða félögin undir FORF hafa þá þekkingu og 

viðbúnað sem til þarf til að takast á af öllum þremur fyrrgreindum þáttum (Asphaug, 

2012). Samtökin eða félögin sem eru undir FORF eru níu, þau eru;  

- Norsk Aero Clubs Airservice (NAK),  

- Norsk Alpine Rescue groups (NARG),  

- Norsk Search and rescue dogs (NRH),  

- Norsk Peoples Aid (NF),  

- Norsk Cave Rescue Service (NGF),  

- Norsk Radio Relay League (NRRL),  

- Norsk Sea Rescue (NSSR),  

- Norsk Red Cross (RK),   

- Skátarnir  SAR hópur (RBG)  

Þessi níu samtök samanstanda af sjálfboðaliðum sem starfa við leit og björgun og 

búnaði eins og leitarhundum, björgunarbátum, fjallamönnum, sjúkrabílum og 

ökutækjum af öllum stærðum og gerðum, flugvélum og fjarskiptabúnaði o.s.frv. 

Verkefnin sem koma upp geta verið margvísleg, þarf því getan og þekkingin að koma af 

mörgum sviðum til að mögulegt sé að takast á við verkefnin. Verkefnin sem þessi níu 

samtök hafa hæfileika til að takast á við eru til dæmis, fjallabjörgun, almenn leit og 

björgun, leit og björgun á sjó, verkefni á sjúkrabíl, leit og björgun við erfiðar 

vetraraðstæður, snjóflóðaleit, fjalla- og hellabjörgun, leit og björgun í óbyggðum, 

björgun stórslysa , stór óhöpp o.s.frv (Asphaug, 2012). Það er ástæða fyrir því af hverju 

sjálfboðaliðasamtök ganga í Noregi og væri það ekki fyrir fólkið sem að þeim standa, en 

lár kostnaður vegna frjálsra framlaga í starfi og mikill fjöldi fólks sem sækir eftir því að 

ganga inn í sjálfboðaliðastörfin. Það hjálpar líka að halda kostnaði niðri með góðri 

þekkingu heimamanna á svæðunum þar sem aðgerð stendur yfir og að þekkja og geta 

lesið í veðurskilyrði hverju sinni, að leitarmenn geta unnið í öllum veðrum og séu 

áhugasamir og virkir í starfi. Einnig að samfélagið trúir á uppbyggingu starfsins og það 

sem sjálfboðaliðarnir vinna að (Asphaug, 2012). 

Rauði Krossinn í Noregi sér um menntun sjálfboðaliða í leit og björgun eða search and 

rescue (SAR) eins og oft er sagt, eins menntun leiðbeinanda. Nokkrar deildir eru undir 

Røde Kors í Noregi og sú deild sem heldur utan um leit og björgun er Røde Kors 

Hjelpekorps. Yfir allan Noreg eru 300 SAR björgunarsveitir og 7000 SAR meðlimir 

(Asphaug, 2012). Í reglugerð Røde Kors Hjelpekorps er formáli fyrir Røde Kors 

Hjelpekorps í Noregi sem skilgreindur er að tilgangur norska Rauða Krossins er að 

aðstoða við hjálparstarf , hamfarir og mannúðarmál. Hann á að fræða og mennta meðlimi 

sína með það fyrir augum að þróa og tryggja réttan viðbúnað og miðla þekkingu á fyrstu 

hjálp almennt (Røde Kors Hjelpekorps, 2012). Menntun viðbragðsaðila í Noregi eða 

þeirra sem starfa sem sjálfboðaliðar undir Røde Kors Hjelpekorps  er ekki eins og hún er á 

Íslandi þó að sumir áfangarnir séu svipaðir, námið er ekki eins uppbyggt en eins og fram 

kom hér að ofan þá er það Björgunarskólinn sem sér um alla menntun sjálfboðaliða í leit 

og björgun hér á landi en Rauði Krossinn í Noregi. Rauði Krossinn á Íslandi kemur ekkert 

að menntun Björgunarsveitamanna hér á landi.  

Þeir sem vilja starfa með Røde Kors Hjelpekorps þurfa að ganga í gegnum ákveðið 

grunnnám. Rauði Krossinn í Noregi er ábyrgur fyrir því að mennta sína sjálfboðaliða 

sem vilja starfa með Røde Kors Hjelpekorps. Leiðbeinendur hjá Rauða Krossinum í 

Noregi eru einnig sjálfboðaliðar og þurfa þeir eins og leiðbeinendur á Íslandi að vera 

með leiðbeinendaréttindi til þess að kenna. Leiðbeinendur þurfa að hafa 

leiðbeinendaréttindi sem samsvarar einu skrefi hærra en það stig sem þeir kenna, sem 

dæmi að leiðbeinandi kennir sjálfboðaliðum á stigi 1 þá þarf hann sjálfur að vera með 

leiðbeinendaréttindi á stigi 2 (Wahl, 2012).   

Røde Kors Hjelpekorps sjá sjálfir um þjálfunina á sjálfboðaliðum sem vilja starfa með 

þeim. Í Osló eru höfuðstöðvar Rauða Krossins sem sjá um og halda utan um allt 

námsefni fyrir Røde Kors Hjelpekorps þannig að uppbygging og innihald allra áfanga sé 

eins uppbyggt og sé kennt á öllum stöðum eins í Noregi. Grunnnámið hjá þeim byggist 

Grunnopplæring for Røde Kors Hjelpekorps 

Videregående kurs og spesielle fagkurs 

Fjögur stig Røde Kors Hjelpekorp 

upp á fjórum grunnáföngum sem allir sjálfboðaliðar verða að taka, þessir fjórir áfangar 

eru: Røde Kors Hjelpekorps sem eru 3 tímar, Fyrsta hjálp og hjartahnoð sem eru 33 

tímar, grunn samskipti og fjarskipti sem eru 9 tímar og grunnnámskeið í leit og björgun 

sem eru 15 tímar. Þessir fjórir áfangar eru í heildina 60 klukkutímar og er grunnnámið 

hjá þeim (Wahl, 2012). 

 

 

 

 

 

Eftir grunnnámskeiðin geta nemendur valið sér fög á næsta 

stigi en það fer eftir því hvað þeir ætla að gera sem 

sjálfboðaliðar í Røde Kors Hjelpekorp. Fög á því stig eru 

fluttningar og sjúkrabílar, fyrsta hjálp, leitartækni, björgun 

við erfiðar aðstæður, snjóflóð o.s.frv. Námið er sett upp í 

fjögur stig hjá Røde Kors Hjelpekorp, stig 1 er grunnurinn, 

stig 2 er hæfni, stig 3 er frekari menntun og stig 4 er 

sérhæfing (hæsta skrefið í sumum námseiðum) (Wahl, 2012). 

8 Samantekt 

Námið á Íslandi og í Noregi er ekki eins uppbyggt, eins og fram kom hér að ofan þá er 

það Björgunarskólinn sem sér um alla menntun sjálfboðaliða í leit og björgun hér á 

landi en Rauði Krossinn í Noregi. Rauði Krossinn á Íslandi kemur ekkert að menntun 

Björgunarsveitamanna hér á landi. Náminu hjá Björgunarskólanum er skipt upp í þrjár 

brautir, Björgunarmaður 1-3 og er í heildina 95 klukkustundir og er grunnmenntun hjá 

skólanum. Í Noregi er náminu skipt upp í fjórar brautir og er í heildina 60 

klukkustundir. Sumir áfangarnir bera sömu nöfn þó kennslan sé líklega ekki eins en 

trúlega eitthvað svipuð. Það væri virkilega gaman að hafa tækifæri á því að fara í 

höfuðstöðvar Rauða Krossins í Osló og sjá hvernig þeir byggja upp námið og 

kennsluefni sem er svo dreift út á Røde Kors Hjelpekorp um allan Noreg svo allar 

björgunarsveitir séu að kenna það sama hverju sinni. Að taka þátt í verklegri kennslu í 

einhverjum af áföngum hjá þeim og geta miðlað þeirri reynslu til Björgunarskólans, 

hvað sé frábrugðið hjá þeim miðað við kennsluna okkar hér heima. Kennsla og sú 

menntun sem norskir sjálfboðaliðar fá tel ég ekki síðri en sú menntun sem við fáum hér 

á Íslandi. Rauði Krossinn og aðrir björgunaraðilar í Noregi eru mjög framalega og þá 

sérstaklega í snjóflóðafræðum og hafa verið leiðandi í þróun nýrra aðferða í 

snjóflóðabjörgun. Rauði Krossinn er með þá kröfu að sjálfboðaliðar sem leggja áherslu 

á snjóflóð séu með sérþekkingu í snjóflóðabjörgun og bjóði upp á ýmis námskeið úti á 

vettvangi (Vigerust, [án árs]). 

Nám Björgunarskólans og uppbygging þess tel ég vera mjög gott og skólinn getur verið 

stoltur af náminu sem boðið er upp á. Mikið og fjölbreytt framboð flottra áfanga er í boði 

hjá skólanum og eru þeir yfir sextíu talsins þegar allar námsbrautirnar eru teknar saman, 

grunnnám, framhaldsnám og fagnámskeið. Handbókin sjálf mun alltaf koma sér vel og 

verður uppfærð á hverju ári samhliða námskrá skólans ef þörf krefur. Námið er yfirfarið 

reglulega og endurskoðað ásamt því að nýjar aðferðir innan sviða eru í stöðugri þróun. 

Lokaorð 

Björgunarskóli Slysavarnafélagsins Landsbjargar hefur starfað óslitið frá árinu 1977 

þegar Björgunarskóli Landssambands hjálparsveita skáta var stofnaður. Skólinn er 

farskóli og meginviðfangsefni hans hefur verið að sinna fræðslu fyrir 

björgunarsveitirnar í landinu og mennta leiðbeinendur í hinum ýmsu greinum 

björgunarstarfa (Einar S. Arnalds, 2001). Enn í dag eru þessi gildi hjá skólanum að 

sinna fræðslu og mennta okkar fólk þó að með árunum hafi skólinn bætt við sig 

áföngum og orðið mun faglegri enn áður.  Skólinn skal sjá til þess að veita faglega 

menntun til félaga og eininga Slysavarnafélagsins Landsbjargar um land allt. Menntunin 

skal vera meðal þess fremsta sem í boði er í heiminu í hverju fagi fyrir sig og skal 

skólinn veita framúrskarandi þjónustu í öllu sem snýr að menntun og þjálfun félaga 

eininga SL. Námsefnið skal vera yfirfarið reglulega eins og var talað um hér að ofan og 

skal það vera faglega uppbyggt, ásamt þeim námsgögnum sem í boði eru. 

Leiðbeinendur skólans skulu vera mjög framarlega á sínu sviði hverju sinni og 

almenningur skal hafa aðgang að flestum námskeiðum skólans (Arna Björg 

Arnarsdóttir, 2012). Undanfarin ár hefur umfang kennslu hjá skólanum orðið meiri og 

almenn fyrirtæki á vinnumarkaði hafa óskað eftir námskeiðum, þá sérstaklega í fyrstu 

hjálp 1, fyrstu hjálp í óbyggðum og fjallamennsku. Skólinn auglýsir ekki sérstaklega 

þessi námskeið og gerir ekki út á þau því aðal markmið skólans er að kenna og mennta 

félaga og einingar SL. 

Björgunarsveitarmaður gefur af sér göfugt sjálfboðaliðastarf sem kostar fórnfýsi, 

forystu og fagmennsku eins og einkunnarorð félagsins segja til um. Starfið er ekki 

auðvelt en félagar hafa lagt á sig margra klukkutíma þjálfun til að öðlast þá þekkingu 

sem þarf til að bjarga mannslífi hvenær sem er sólarhringsins allt árið um kring. Með 

handbókinni vonast ég eftir því að björgunarsveitir, björgunarsveitarfólk, 

nýliðaþjálfarar, þjálfunarráð og stjórn eininga björgunarsveita hér á landi geti 

auðveldlega nálgast gagnlegar upplýsingar um uppbyggingu náms, menntun og áfanga 

Björgunarskólans.  

Í framtíðinni væri gaman að sjá enn meira samstarf á milli landa eins og 

Norðurlandanna, Englands, Skotlands og Írlands varðandi kennslu, nám og 

uppbyggingu þess. Hvernig þessu er háttað hjá þeim og hvernig allt ferlið virkar eins og 



24 

ég er búin að fara í hér að ofan varðandi Björgunarskólann. Trúi ég því að skólinn eigi 

eftir að stækka meir með árunum og í kjölfarið aukist námskeiðssókn félagsmanna 

meira en það er nú þegar. Að samstarf verði opnara og öflugra á milli landa þannig að 

allt það sem er verið að vinna að á hverju sviði fyrir sig sé það nýjasta sem er að gerast. 

Það hjálpar þeim sem eru að halda utan um uppbyggingu náms, menntun og 

skipulagningu áfanga að halda sér á tánum því að sjáfsögðu vilja allir vera framalega í 

því sem þeir gera. 

